
	Поврзаност со ЕУ директиви
	Со Законот за контрола на емисии од испарливи органски соединенија се врши транспонирање на Директивата 94/63/ЕЗ на Европскиот Парламент и Совет од 20 декември 1994 година за контрола на емисии од испарливи органски соединенија (VOC) кои произлегуваат од складирање на бензин и негово дистрибуирање од терминалите до бензинските станици и на Директивата 2009/126/ ЕЗ на Европскиот Парламент и Совет од 21 октомври 2009 година за фаза II рекуперација на бензинска пареа за време на полнење на моторни возила со гориво на бензински станици


Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. ПОЧЕТНА ПРОЦЕНКА НА ВЛИЈАНИЕТО НА РЕГУЛАТИВАТА


1. Кои се главните проблеми?  


· Спроведувањето на Националната програма за усвојување на правото на ЕУ (НПАА) и на проектот за следење на статусот на апроксимација на националното законодавство од областа на животната средина со правото на ЕУ - “Прогрес мониторинг во областа на животната средина“ (ПМ) укажаа на проблемите при транспонирање и имплементација на VOC I и II директивите во Република Македонија. Имено, заклучно со 2012 година,  во Република Македонија само 5 % од директивите се транспонирани и имплементирани.  Ова пред сé се должи на нивната комплексност, финанските импликации, како и инволвираноста на повеќе институции за различни аспекти на директивите. Имено, во транспонирање и имплементација на директивите се инволвирани: Министерство за животна средина и просторно планирање, Министерство за транспорт и врски, Министерство за внатрешни работи, Министерство за економија, како и бизнис секторот од областа на енергетика кој се бави со производство, складирање, транспорт  и продажба на бензин.
· Од постојните терминали за складирање на бензини, од бензинските станици, како и при транспорт на бензините при преносот и преточувањето на бензините од еден во друг сад се врши емисија од испарливи органски соединенија (VOCs) во воздухот што може да предизвика негативни последици врз здравјето на луѓето, негативно влијание врз животната средина, како и да доведе до зголемување на можноста од запалување на испарувањата и настанување на несреќи.
· Со испуштањето на испарливите органски соединенија економските оператори трпат загуба и доколку истите се зафатат можат да бидат вратени во терминалите за складирање при што се намалува загубата на бензини и тоа до 0,15 литри на еден литар бензин. 
2. Кои се можните решенија (опции)? Кои регулаторни или нерегулаторни мерки би можеле да се разгледаат?


· Опција 1:  Не прави ништо. Опцијата “не прави ништо” се користи како параметар за спoредба на трошоците и користите од останатите опции (baseline);

· Опција 2: Изменување и надополнување на повеќе законски и подзаконски акти од повеќе инволвирани институции со цел целосно транспонирање на VOC I и II директивите или воведување на доброволни стандарди од страна на самите оператори со кои ќе ги спречат испарувањата на VOC, и

· Опција 3: Донесување на Закон за контрола на емисии од испарливи органски соединенија и усогласување со законодавство на Европската Унија со кој ќе се воведат стандарди за сите економски оператори со цел да се спречи емисијата на VOC  во воздухот во точно утврдена временска рамка.


3. Кои се засегнатите страни кои ќе бидат вклучени во процесот на проценка на влијанието на регулативата?


· Министерство за животна средина и просторно планирање
· Министерство за економија

· Министерство за транспорт и врски

· Министерство за внатрешни работи

· Државен инспекторат за техничката инспекција

· Државен пазарен инспекторат

· Агенција за енергетика на Република Македонија

· Регулаторна комисија за енергетика на Република Македонија

· Дирекција за задолжителни резерви на нафта и нафтени деривати

· Стопанска комора на Македонија
· Стопанска комора на Северозападна Македонија
· Сојуз на стопански комори на Македонија
· Окта
· Макпетрол
· Лукоил
· Макоил
· Оилко
· Сопственици на бензински пумпи
· Транспортери на бензини
· Невладини организации од областа на животната средина
· Физички и правни лица кои на каков било начин можат да бидат засегнати од имплементацијата на предлог законот, особено оние кои живеат во близина на терминали за складирање на бензини и бензински станици



Б.  ПЛАНИРАЊЕ НА ПОТРЕБНАТА РАБОТА ЗА ПРОЦЕНКА НА ВЛИЈАНИЕТО НА РЕГУЛАТИВАТА

1. Кои информации и податоци се веќе достапни? 


Во Република Македонија постои еден производител на бензини, тоа е рафинеријата Окта, неколку поголеми дистрибутери на бензини кои имаат свои терминали за складирање на бензини, како Макпетрол и Лукоил, поголем број на економски оператори кои имаат бензински станици и неколку економски оператори кои вршат транспорт на бензини. Опремата со која располагаат економските оператори не ги задоволува стандардите односно постојат само мал број на економски оператори кои имаат опрема за зафаќање на VOC при преточувањето на бензините. Во однос на бензинските станици, во Република Македонија не постои бензинска станица која ги зафаќа испарувањата од бензините при нивното преточување. Во однос на регулативата само 5 % од двете VOC директиви се транспонирани и имплементирани.
2. Кои дополнителни информации и податоци треба да се соберат? 


За определување на финалното решение во Законот потребно е да се обезбедат дополнителни информации за капацитетот на економските оператори за складирање и превоз на бензини, постојната опрема на истите, системот на мониторинг на емисиите во воздухот кој го поседуваат, како и нивниот годишен обрт на бензини. Од таа причина, за потребите од донесување на Законот за контрола на емисии од испарливи органски соединенија, заснован на Директивата за контрола на емисии од испарливи органски соединенија (VOCs) кои произлегуваат од складирање на бензин и негово дистрибуирање од терминалите до бензинските станици (31994L0063) и на Директивата за обновување на пареите од бензин при полнење на моторните возила на бензинските станици (32009L0126), изготвен е прашалник и истиот е дистрибуиран до инволвираните страни преку трите стопански комори, а е објавен и на веб страната на министерството.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?


Ќе се спроведе иницијална проценка на влијанието на регулативата.


4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?


Формирана е меѓуресорска група за потребите од изготвување на Законот за контрола на емисии од испарливи органски соединенија и за проценката на неговото влијание.
